
JANTOKI
BATZORDEA

Eskola-jantokia eraldatzeko
tresna bat gure eskura

JANTOKI-BATZORDEA

Jantoki-batzordea (edo Elikadura-batzordea) 
ikastetxeko OOGren mendeko batzordea da. Oso 
funtzio garrantzitsuak ditu gure seme-alaben 
elikadura hobetzeko, eta, beraz, gomendagarria da 
Euskal Eskola Publikoa osatzen duten ikastetxe guztiek 
hori izatea.

Informazioa eta prestakuntza funtsezkoak dira 
batzorde horiek beren ahalmen guztia gara dezaten. 
Horregatik egin dugu triptiko informatibo hau.

Hezkuntza-komunitatearen parte hartzeko espazio 
guztiak bezala, Jantoki-batzordea osatzen duten 
pertsonentzat gune atsegina eta erabilgarria izan 
dadin zaindu behar dugu.

NOLA ERATZEN DA JANTOKI-BATZORDEA?

Ikastetxeko batzorde gisa, OOGri dagokio Jantoki-batzordearen sorrera onartzea. Horretarako, proposamena 
hurrengo bilerako gai-zerrendan sartzeko eskatu behar diogu ikastetxeko zuzendaritzari.

Jantoki-batzordea eratu ez bada, OOGren Batzorde-iraunkorrak beteko ditu haren eginkizunak, eta, halakorik 
ezean, ikastetxeko zuzendaritza-taldeak.

Jantoki-batzordea gutxienez hiru hilean behin bilduko da.

NORTZUK OSATZEN DUTE JANTOKI-BATZORDEA?

Indarrean dagoen araudiaren arabera (Eskola-jantokien 2024ko iraileko Agindua), hauek osatuko dute 
Jantoki-batzordea:
 
 •  Ikastetxeko zuzendaritza.
 •  Jantokiko arduraduna.
 •  Jantokia erabiltzen duten ikasleen kopurua* (DBHko 1. mailatik aurrera).
 •  Jantokia erabiltzen duten gurasoen kopurua*.

* Jantoki-batzordearen osaketak paritarioa izan behar du: irakasleen 2 ordezkari badaude, bi guraso egon behar dira, 
eta DBHko 1. mailatik aurrera ikasle bat eta aita/ama bat.



ZEINTZUK DIRA BERE EGINKIZUNAK?

Indarrean dagoen araudiaren arabera, hauek dira 
Jantoki-batzordearen eginkizunak:

 •  Jantokiaren aurrekontua egitea.

 •  OOGri kontuak ematea.

 •  Jantokiko arduradunari jantokiko funtsak   
 administratzen laguntzea.

 •  OOGri menuak proposatzea, ikasleen premia  
 dietetikoen arabera.

 •  Ikasleek parte-hartzeko programak   
 proposatzea: osasunerako     
 hezkuntza, gizarte-ohiturak eta astialdia   
 hartzea.
 
 •  Helburuen betetze-mailaren jarraipena   
 egitea.

 •  Jantoki-zerbitzua ebaluatzea eta OOGri   
 hobekuntzak proposatzea.

 •  Bileren akta egitea.

 •  Zerbitzua behar bezala garatzeko    
 beharrezkoa den beste edozein    
 eginkizun, bai eta indarrean dagoen araudiak  
 agintzen dizkionak ere.

ZERGATIK DA HAIN GARRANTZITSUA 
JANTOKI-BATZORDEA?
 
2023-2024 ikasturte hasieran sartu ziren indarrean 
jantokien kontratu berriak Euskal Eskola Publikoko 
ikastetxeetan. Kontratu horiek gutxienez hiru 
ikasturtez egongo dira indarrean (bost ikasturtera luza 
daitezke).

Jantoki-batzordeak zeregin garrantzitsua du kontratu 
horien jarraipenean eta kontrolean, jantokiko 
arduradunaren bidez honako lan hauek dagozkio eta

Jantokiko arduradunaren funtzioak:

 •  Gertatutako gorabehera nagusien berri   
 ematea hiru hilean behin.

 •  Zerbitzuaren kalitatea kontrolatzea, eta,   
 zehazki, kontratuaren baldintzak betetzen   
 direla kontrolatzea (Hezkuntza Sailarekin   
 batera).

 •  Prestatutako menua edo lehengaia onartu   
 edo ez onartzea.

 •  Beharrezko langileak eskatzea    
 (ordezkapenak, etab.).

 •  Kexak aplikazioaren bidez kudeatzea eta   
 ebazteko eskatzea*

 •  Enpresarekin izandako bileren aktak   
 jasotzea.

Gainera, Jantoki-batzordeari dagokio OOGri 
beharrezko iritzitako proposamenak egitea, 
ikastetxean elikadura osasuntsua eta osasungarria 
sustatzeko.
 
* Gorabeheren kudeaketa erraztu eta arintze aldera, 
2018-2019 ikasturtean, garapen informatiko bat jarri zen 
ikastetxeen eskura, gorabeherak modu zentralizatuan 
izapidetzeko aukera ematen duena. 
Lurralde-ordezkaritzek, zerbitzu zentralek, laguntza 
teknikoak, ikastetxeek eta zerbitzuaren enpresa 
esleipendunek daukate eskura (Eskola-jantokien 
funtzionamendurako zirkularra).

GEHIAGO SAKONDU NAHI DUZU?

•  “Nola hartu parte OOGetan?” (EHIGEk egindako 
gida).

•  EHIGE/Eskola-jantokiak (Eskola-jantokiei buruzko 
atala EHIGEren web gunean). 

•  Eskola-jantokien araudia (Hezkuntza sailaren web 
gunea). 

+ info: ehige.eus


